
Суварин тебрик
 ГЬУЬРМЕТЛУ дишегьлияр!  За  квез

Виридуьньядин  дишегьлийрин  югъ-чи
халкьдин рикI  алай  сувар  рикIин  сидкьидай
мубаракзава! Гатфар   алукьунихъ  галаз  санал
къаршиламишзавай  и сувари  дишегьлийриз
авай  гьуьрмет  мадни  артухарзава, адаз
артухан  чимивал,  гуьзелвал гузва, ам
ишигълу  ийизва.

 Вири  девирра  дишегьлияр  кIвалин  къул,
чимивални   экуьвал  хуьзвайбур  яз,  гьакъисагъ
зегьметчияр,  камаллувилинни сабурлувилин,
гуьзелвилинни  фагьумлувилин  ва  руьгьдин
чIехивилинни  михьивилин  чешмеяр яз
машгьур  хьанва. Куьне  гьа   ихьтин  гуьзел
лишанралди  вири  халкьдин патай  лайихлу
гьуьрмет  къазанмишна.

 Куьне  чун   неинки  экономикадин,
яшайишдин  ва  культурадин  рекьяй  вилик
финик, гьакI  чун   руьгьдин   рекьяйни   мягькем
хьуник,  чилел  ислягьвал  хуьник  акьалтIай
чIехи  пай  кутазва.

 Квехъ  мягькем  сагъвал, хизанрин

хушбахтвал  ва   дуланажагъдин   генгвал  хьун  чи
мурад  я. Къуй  чи  Ватандин   кьилел  гьамишалугъ
экуь  ва  михьи  цав  хьурай.

Квез  8 –Мартдин сувар  мубаракрай,
гьуьрметлу  дишегьлияр!

                                             Фарид  АГЬМЕДОВ,
                               «Магьарамдхуьруьн   район»
                         муниципальный  райондин  кьил.

МР-дин АДМИНИСТРАЦИЯДА

 ЭМЕННИ   НЕТИЖАЛУВИЛЕЛДИ  ИШЛЕМИШИН
Муниципальный  райондин

кьил Фарид Агьмедова  29-  фев-
ралдиз  тухвай  совещаниедал
райондин   муниципальный хсу-
сиятда  авай  эменни  нетижалу-
вилелди  ишлемишуниз     талу-
кьарнавай  месэла   гьална.
Гьалзавай  месэладай   ин-

формацияр  райадминистрация-
дин   муниципальный   имуще-

стводин  отделдин  начальник
Д. Сулейманова авуна.

 Совещаниедал Фарид  Агьме-
дова  райадминистрациядин  му-
ниципальный  имуществодин   от-
делдал  «МР-дин  эменни   ишле-
мишунин  нетижалувал  хкажу-
нин»  программа   туькIуьрун   тап-
шурмишна. Ада  чилерин  вири
жуьрейрин   (КФХ, ЛПХ,  кьилдин

касдин  хсусият,  аренда  ва
лежбервилин  мал- мулк)  ин-
вентаризация  тухун,  емишрин
ва  ципицIрин  гуьзлемишзавай
чIехи   бегьер  фикирда  кьуна,
логистический   центраяр   (бе-
гьер хуьдай  чкаяр)  тадиз  эци-
гиз  башламишун  чарасуз  тир-
ди   лагьана.

 АЗАРЛУДАЗ   ДАРМАН  Я  ВУН
Сувар  мубаракрай

МАЖИБАТ  Аликъулиевна
I957-йисуз Муьгъверганрин
хуьре  дидедиз  хьана. Хизан
екеди  тир. Буба  Аликъулиев
Аликъулиди  хуьруьн  совхозда
бригадирвиле  кIвалахзавай.
Къизил  дидеди  лагьайтIа, 8
аял хана, абурукай  акьуллу ин-
санар  авуна.
Муьжуьд  лагьай  класс

хъсан  чирвилер  аваз
акьалтIарай   руш, рикIе  еке
ашкъи  аваз, Махачкъала  ше-
гьердин  медицинадин  учили-
щедиз  гьахьна. Ам
акьалтIарай  I977- йисуз гьа  ина
медицинадин  институтдин
лечебный  факультетдик
экечIдай  жуьрэт  авуна. Кон-
курс  екеди  тир  Са касдин чка-
дал  ирид  кас   алай. Мажиба-
такай институтдин   студентка
хьана. I983- йисуз  хъсан  чир-
вилер  аваз   духтурвилин  дип-
лом  къачур  Мажибат  сифте
Магьарамдхуьруьн  райондин
больницадиз  кIвалах   ийиз
хтана. I989- йисуз  адан  хиве

Муьгъверганрин  (алава  6 хуьр
квай)  амбулатория   туна.  Ина
ада  къенин  йикъалди заведую-
щий  ва  терапевт  яз  кIвалахзава.
Хуьруьнбуру  жегьил  духтур

хушвилелди  кьабулна.  Гила  абу-
рухъ  чкадал  куьмек  агакьзавай.
Жегьил    духтурди  хуьруьнвий-
рин  умудар  кьилизни  акъудна.
Вичин  чирвилералди  ва  устад-
вилелди  ада  халкьдин арада
чIехи   гьуьрмет  къазанмишна.
Ам кIвалахал  алай  вахтунда
адан  ракIарихъ  гьамиша  инса-
нар  галаз  аквада.  Исятда  Ма-
жибат  духтурди  кьуд  хуьруьз
къуллугъзава.  Юкъуз  кIвалахал
галатна   хтай  духтурдиз
кIвалени  ял ядай   вахтар  тIимил
жезва.
Зун са  шумуд  сеферда  адан

кIвализ  дерди  аваз  акъатна.
Акуна  хьи,  вилик  гъайи ризкьи-
дин  дад  кьванни  такуна, азар-
лудан  патав  эвер  гана  фейи
вахтар  жезвай.

«-Бес фу  недачни?»-  лагьа-
на  суал  гайила.  «-Куьне  неъ,

зун  азарлудаз  куьмек   гуз  фин.
Адан  вил  зал  алайди я»,- лу-
гьудай  ада.
Еке  хизанни    хьайила:  куь-

луь-куьлуь  кьуд  аял,  кIвалахал
алай  юлдаш, къвез-хъфизвай
азарлуяр  -  и  акьуллу, сабурлу
дишегьлиди  вич  виридав  ага-
кьарзавай.
Кьилин  категориядин  дух-

тур Мажибат  Аликъулиевна
«Отличник     здравоохранения
Дагестана»  тIварцIиз  ва  са
шумуд сеферда  райондин  кьи-
лин  грамотайриз  лайихлу  хьа-
на.
Заз  вири  хуьруьнвийрин

патай,  Мажибат  духтур, ваз
чухсагъул  лугьуз  кIанзава.
Ви  чан  сагъ  хьурай. Вахъ

мадни  еке  агалкьунар  хьурай!
Вун  чи  дамах я!

Сагърай, духтур,
                       вун  гьамиша.
Чирвилерин ктаб я вун.
Виш  йисарив  агакьрай  вун.
Азарлудаз  дарман я вун.

К. ЗАГЬИРОВА,
Муьгъверганрин  хуьр

Исмихан  КЪАДИМОВ

Куьн патал яхцIур цIар
Чидани  квез  уьмуьр  гьикьван гуьрчег я?
Ам гуьрчегриз  рикIин  ашкъи  герек я.
Гьикьван  къешенг  жеда-гьакьван  дадлу  я,
Гуьзелвилер  ашкъидилай  аслу я,
Ашкъидини  муьгьуьббатдай  ванзава,
Дишегьлияр  гуьрчегбур  хьун  кIанзава.
Квехъ  виридахъ  дерин  акьул,  кьатIун  жен,
Руьгьдал къени, гафунихъ сагъ   рахун  жен.
Туьгьмет  ийиз  вуч  кьван  нагьахъ  хесетриз,
Вафалу  жен  халкьдин къени  адетриз.
Чуьнуьхдай  гъил,  агалин  мез  фитнедин,
Лишанда  кьан  хъсан  крар  чешнедин.
Сифте  нубат  сагъламвал  хуьз  вердиш  жен,
Сагъвал  хуьдай  вири   шартIар  таниш  жен.
Гайи  акьул  саймиш   тийиз  япалай,
Къекъвен   тийин  чIарар  атIуз  кьамалай.
 Герек  гуьрчег  жен  беден,  чин,  вилерни,
Гуьрчегбур  жен  мефтIни, рикIни,  жигерни.
Тик акъвазна дамахар   гвай  къекъуьн  жен,
Михьи  сивел  милаим  хуш  хъуьруьн  жен.

Руфун  хкаж  тийин  къаних  нефсинал,
Дуьз  амалин   тIуьнин,  хъунин   бягьсинал.
Руьгьда  намус  михьиз  хуьдай  виждан  жен,
Жейрандиз  хьиз  хкаж  хьайи   гардан  жен,
Сиве  хвена   жерге  лацу  сарар  жен,
Нур алахьиз яргъи ипек чlарар жен.
Гьар са  карда  аннамишиз  уях  жен,
Шит  кьуру  фурс  гвачир  кьетIен  дамах  жен,
Зиреквал  жен  чанда  къешенг  къекъведай,
Муьгьуьббатдин зар  кIвахьиз  фин  куьчедай.
Мягьтел   ийин  вичин  сабур, кьарайди,
Суьгьуьрда   тваз диндирмишна  рахайди,
Машгъулатдиз  цIийивилер  суракьин,
Шумуд  хуьре  гъилин  крар алакьин,
Гьар са карда  зигьиндалди  хъсан  жен,
Чирвал  кIватIиз  руьгь  савадлу  инсан  жен,
Герек  рушвал  хвена  вилин  нини  хьиз,
КIанидаз  фин   чрай  таза  пIини  хьиз,
Лайих  жен  куьн  гьар сад са  виш  тарифдиз
Куь  хушбахтвал  кхьиз  кIан  жен  арифдиз.

Духтур-зигьинчи  я,  вучиз лагьайтIа  камаллувилинни
духтурвилин арада  еке тафават  авач.

                                                                                     Гиппократ.

                                 П Р О Т О К О Л
  публичных слушаний по  проекту  решения о внесении изменений и дополнений
                  в Устав муниципального района «Магарамкентский район»
                             03.03.2016г.                                                             с. Магарамкент

Председательствующий –
Председатель Собрания де-
путатов муниципального рай-
она – Ханмагамедов А.М.
Секретарь – Закуева Г.А.
Присутствовало - 112 чело-

век.
С докладом  выступил

Председатель Собрания де-
путатов муниципального рай-
она Ханмагамедов А.М..  Он
ознакомил   участников   слу-
шаний   с   проектом      реше-
ния о внесении изменений и
дополнений в Устав муници-
пального района «Магарам-
кентский район», разъяснил
необходимость его принятия.
Кроме того, после принятия
проекта решения о внесении
изменений и дополнений в
Устав муниципального района
«Магарамкентский район» 15
февраля 2016 г. принят Феде-
ральный закон  №17-ФЗ. В
связи с этим предлагается
также внести в проект реше-
ния о внесении изменений и
дополнений указанное в на-
званном законе изменение.

С предложениями и заме-
чаниями выступили:

1.Нагметуллаев А.Н. – жи-
тель села Гапцах, председа-
тель Общественной палаты

муниципального района, кото-
рый предложил одобрить про-
ект решения, поскольку он при-
нимается в целях проведения
Устава  в соответствие с фе-
деральным и республиканским
законодательствами;

2.Кадирова Г.С. - житель
села Магарамкент – сообщила,
что ознакомившись с опубли-
кованным на страницах район-
ной газеты «Самурдин сес» от
15 февраля 2016 года проек-
том решения о внесении изме-
нений в устав района, коллек-
тив Магарамкентской СОШ №1
обсудил на общем собрании
школы этот проект, и вырази-
ла их мнение по поддержке
предложения об одобрении
проекта решения, также пред-
ложила проголосовать, чтобы
определить мнение присут-
ствующих относительно приня-
тия проекта  решения;

3.Исаков М.Т. – житель села
Магарамкент, сообщил участ-
никам, что в соответствии с
действующим законодатель-
ством, некоторые вопросы ме-
стного значения перешли от
сельских поселений к муници-
пальному району. В связи с
этим предложил в статье 6 Ус-
тава МР конкретизировать пе-

решедшие вопросы местного
значения.

4.Генджалиев М.Д. – житель
села Яраг-Казмаляр, предложил
одобрить проект Решения о вне-
сении изменений и дополнений
в Устав муниципального района
с учётом внесенных предложе-
ний Ханмагамедовым А.М. и
Исаковым М.Т.

   По результатам голосова-
ния определено, что единоглас-
но одобрили проект решения с
учётом внесённых предложе-
ний.
Обсудив доклад Председате-

ля Собрания депутатов муници-
пального района и    заслушав
поступившие предложения, уча-
стники публичных слушаний по
проекту решения о внесении из-
менений и дополнений в Устав
муниципального района «Мага-
рамкентский район» РЕШАЮТ:

1.Единогласно одобрить
предложенный проект решения
«О внесении изменений и до-
полнений в Устав муниципаль-
ного района «Магарамкентский
район» с учётом внесённых
предложений.

  Председатель Собрания
             А. Ханмагамедов.
                            Секретарь
                         Г. Закуева.

                         ПРАВИТЕЛЬСТВО РЕСПУБЛИКИ ДАГЕСТАН
                                           П О С Т А Н О В Л Е Н И Е
      от 10 февраля 2016 г. № 26                                                              г. Махачкала
    О внесении изменения в пункт 1 постановления Правительства Республики Дагестан
                                                           от 24 июля 2013 г. № 367

Правительство Республики Дагестан п о с т а н
о в л я е т : Внести в пункт 1 постановления Прави-
тельства Республики Дагестан от 24 июля 2013 г. №
367 «Об определении мест массового скопления
граждан и мест нахождения источников повышен-
ной опасности, в которых не допускается рознич-
ная продажа алкогольной продукции на территории
Республики Дагестан» (Собрание законодательства
Республики Дагестан, 2013, № 14, ст. 956) измене-

ние, дополнив его обзацем следующего содержания:
«Установить, что розничная продажа алкогольной

продукции в местах, указанных в настоящем пункте,
не допускается за два часа до начала проведения,
во время проведения и в течение двух часов после
окончания публичных мероприятий».

                          Председате ль Правительства
                                           Республики Дагестан
                                                           А. ГАМИДОВ.

ПЕШЕКАРРИН
МЕСЛЯТАР

 КАТАРАКТА – им вилин шуьше хьиз аквадай шейънин
са пай ва я  михьиз рагъул хьунин нетижада инсандин ви-
лерин экв зайифарзавай ва я михьиз квадарзавай уьзуьр
я.

 Катаракта – грек чIалай таржума авурла «чарчар» ла-
гьай чIал я. Яни и уьзуьрдик азарлудаз вири шейэр авахь-
завай цяй, кьацIанвай гуьзгуьдай хьиз аквазва.

Уьзуьрдин сифте лишанар пайда хьанамазди «Кви-
накс», «Тауфон» витаминар квай вилериз вегьезвай стIалар
ишлемишун меслят къалурзава. Яш 40 йисалай алатна-
вай, вилерин зайифвал гьиссзавай агьалийриз скрининг
авун чарасуз я. Шекердин диабет, ирсинай  атанвай уьзуь-
рар квайбур хаталубурун жергедик акатзава. Вирусдин ин-
фекция квай кIвачел заланзавай дишегьлийриз катаракта
авай аялар хьунин хаталувал ава.

Шейэр хуш алаз акун,  яргъа авай шейэр кьатIиз    та-
хьун, мукьувай акун, вилерикай гьар жуьре шейэр къарагъ-
ун, экуьникай кичIевал хьун, са шей кьвед хьиз акун ката-
ракта  уьзуьрдиз хас лишанар я .

 Ультразвукдин факоэмульсификация авуни катаракта-
дин вилик пад кьадай мумкинвал гузва . Идалай гъейри
хирургдин сагъаруникай менфят къачуна кIанда. Вахтунда
сагъар тавурла вилерин экв  михьиз  квахьда .

                                                           Ж. ЭМИРБЕКОВА,
                                        ЦРБ-дин духтур-офтальмолог.

 КАТАРАКТА

Хутарин шарка (цIегьер)  - цилинин культураяр
патал гзаф зиянлу вирусдин уьзуьр я. Уьзуьрди
пIенийрин,  ширван пlенийрин, машмашрин,
хутарин, шефтелрин, бадамрин ва чlулав хутарин
емишриз зиян гуда. Гьар йисуз шаркадик 80 – I00 %
бегьер пучзава. Уьзуьр квай тарарилай атIанвай
емишарни ишлемишдай гьалда жезвач. Хутарин
цIегьер акатнавай тарар тергна кIанда.
Иниз килигна,  Россельхознадзордин пешекарри

цазвай материалдиз кьетIен фикир гун меслятзава.
Вирус чукIурзавайди набататрин нет я. ГьакI
шаркадин вирус механический рекьералдини
акатзава. Яни цазвай, тIур гузвай материалдикай
къвезва. Вирус квай цазвай ва тIур гузвай материал
региондилай къеце патаз акъудун кIевелай
къадагъа я. Къадагъа авунвай материал
истемишунрал амал тавуна къециз акъудай
дуьшуьшра ам  вахчуна тергзава. Вирус квай
материал къециз акъуддай майишатрин
руководителар ва я кьилди ксар РФ-дин
законодательстводин бинедаллаз
административный къайдада жерме ийида ва
уголовный жавабдарвилиз чIугвада.
Набататрин нетIрен  вирус квай тарар пунарай

акъудна цIаяр яда. Вирус чкIун тавун патал
химический алатралди гьялда .

                      Э.ЭМИНОВ, И.КЕЛЬБИХАНОВА ,
                   РД – да авай Россельхознадзордин
                                                   Госинспекторар.

ЕМИШРИН  ЗИЯНКАР

ДАГЪУСТАН вичин тIебиатдин
жуьреба-жуьревилел ва девлетрал
гьалтайла,  Россиядин
регионрикай виридалайни
девлетлуди я. Каспий гьуьлуьн
къерехдилай Кавказ дагъларин
кукIушрал кьван жуьреба-жуьре
къумлух чкаяр, векьин  уьруьшар,
дагъларин  надир архар, гьяркьуь
пешерин ва хвойный тамар,
живери ва муркIари кьунвай
дагъларин кукIушар аквада.
Инра гьалтзавай набататринни

гьайванрин кьадар гзаф ва гьар
жуьре я: кьуд агъзур жуьредин
набататар, 10 агъзурдахъ агакьна
кьулан тар авачир ва 600-дахъ
галаз кьулан тар авай гьайванар.
Абурун арада Россияда иллаки
Дагъустанда чка кьунвайбур ава:
сириядин чесночница, кацерин
жинсинин мурдар, гуьрза, яцIу кIуф
алай зуек,  яру кьил алай сорокопут,
леэндин кIуф алай мегели ва
масабур. Къушарин ва кьулан тар
авачир гьайванрин сан мадни гзаф
я.
Гьавиляй, чи тIебиатди вич

ахтармишзавайбурун- географрин,
ботаникрин, зоологрин фикир
вичелди желбзава.  Дагъустандин
тIебиатдин  гъавурда акьун ва адаз
къимет гун патал гзаф йисар герек
къведа. Гьаниз  тамашна чна  вирида
ам хвена кIанда. И кар патал ина
заповедникар, заказникар,
тIебиатдин паркар ва памятникар,
ботаникадин багълар яратмишзава.
Ихьтин чкайриз ООПТ (кьетIендиз
хуьзвай тIебиатдин чилер)  лугьузва,
анриз международный статус гузва.
Абур са тIебиат хуьн ва илимдин
метлеб авайбур хьунилай гъейри
инсанрин сагъламвал мягькемарун
ва культурно-эстетический тербия
патални ишлемишунихъ еке метлеб
ава. КьетIен фикир гуз хуьзвай ихьтин
чилера хуьруьн майишатдин
кIвалахар авунал къадагъа эцигнава.
ООПТ-дин чилер федеральный ва
региондин метлеб авайбурни жезва.
Дагъустанда ООПТ-дин ихтиярда

пуд заказник ава: «Аграханский»,
«Самурский», «Тляратинский»
Гьелелиг Дагъустанда кьетIен

гуьзчивилик квай чилера къиметлу

комплексар хуьз жезвач. Авай гьал
дегишарун патал цIийи-цIийи
ООПТ-яр арадал гъун герек я.
Дагъустандин Минприродада
региондин кьетIен хуьзвай чилер
яратмишун патал кIвалах тухузва.
Кьилди къачуртIа Хунзах районда
тIебиатдин парк ачухун ва Тарки-
Тау дагъдиз тIебиатдин памятник
лагьай статус гун. Гележегда са
жерге цIийи ООПТ-яр кардик кутун
планламишнава. Месела, Самур ва
Сулак вацIарин вини кьилера,
Дагъустандин дагъларин тепейра,
Каспий гьуьлуьн къерехда.
Т Iебиатдин заповедникар,

заказникар, паркар, памятникар
чеб-чпихъ галаз сигъ алакъада
туртIа, Дагъустандин тIебиатдин
ирс ва биологиядин жуьреба-
жуьревал хуьдай мягькем бине
арадал гъиз жеда.

        Гьажибек  ЖАМИРЗОЕВ,
«Дагестанский» заповедникдин

илимдин рекьяй директордин
заместитель.

ТIЕБИАТ ЧНА ХВЕНА КIАНДА

 ИГИТАР  РИКIЕЛ  ХКАНА
ЧИ  УЬЛКВЕДА  гьар  йисуз

I5-февралдиз  аскерар-  ин-
тернационалистар рикIера
хуьнин  Югъ  яз  къейдзава.
Гьа  и кар  Буткъазмайрин
юкьван  школадани адетдиз
элкъвенва. И  юкъуз  ина  ачух
тарсар ва  интернационалис-
триз  талукьарна  митингар
кьиле   тухузва.
Тарихдин  малимар  тир

Л.Абдуллаевади, Ф. Исмаило-
ва, Р. Исмаилова ва ОБЖ-дин
тарсар  гузвай  М. Агьмедова
5-II –классра   кIелзавай аял-
рихъ  галаз «ВикIегьвал»  ли-
шандик  кваз  ачух  тарс   тух-
вана. Тарсуна  иштиракай  ва
анал   рахай  Афгъанистандин
ветеранрин  райондин  совет-
дин  председатель  А.Алиева
ва  школадин  директор  Г.
Абдуллаева  тарсуниз чIехи
къимет  гана ва  ам  ватанпе-
ресар  тербияламишунин  лап
хъсан  жуьре   тирди къейдна.
Ахпа 9-11-классра

кIелзавай  аялар ва  малимар
хуьре  Афгъанистандин  жен-

гера  къагьриман  хьиз  телеф
хьайи, «Яру  гъед»  ордендин
сагьиб
Суфьян  Алиметоваз  эцигна-

вай  гуьмбетдал  фена.
Афгъан  дяведа  телеф

хьайибур  рикIел  хкизвай  митинг
тербиядин  рекьяй  директордин
куьмекчи Гьасанова  Камаледи
ачухна  ва  кьиле   тухвана.

 Митингдал  райондин Собра-
ниедин  председатель А. Ханма-
гьамедов,  общественный  пала-

тадин  председатель А.
Нагъметуллаев, Афгъанис-
тандин   ветеранрин   район-
дин  советдин  председатель
Гь. Алиев,  школадин  дирек-
тор Г. Абдуллаев, Суфьянан
вах  Р. Рамазанова, Суфьянан
классдин  руководитель хьайи
Я. Агьмедов, малим  ва шаир
М. Агьмедов  рахана.

           Желил  ЖЕЛИЛОВ.
Шикилда:  Афгъанистан-

дин  ветеранрин  райондин  со-
ветдин  председатель Гь.Али-
ев митингдал  рахазвай  вахт.

  «СОЛНЫШКО»   БАХЧАДА

     Ч I Е Х И
СУВАР  ХЬИЗ

ВАТАН  ва   хизандин  къул
хуьзвайдан  югъ  чи  бахчада
чIехи  суваррикай  сад  яз
къейдна.
Тербиячи  Рагнета  Османо-

ва  кьиле  авай  чIехи  дестедин
аялар    и сувариз  рикIивай  гьа-
зур   хьанвай. Аялри  Россиядин
Армиядикай  шиирар  гьевесдал-
ди  кIелна, Ватандикай  манияр
лагьана, туьнт   кьуьлер  авуна.

Аялрин  суварик  атанвай
мугьманриз  аялрин   межлис  лап
бегенмиш  хьана  ва  абуру  бах-
чадин  коллективдиз  аялрал
гьакъисагъвилелди  чIугвазвай
зегьметдай  чухсагъул  лагьана.

   ЮБИЛЕЙ
  КЪЕЙДНА

БАХЧАДА аялрин   рикI
алай   машгьур   шаир  Агния
Борто  хайидалай  инихъ  II0
йис  тамам  хьуниз  талукьар-
навай  мярекат  кьиле  фена.
Ам  тербиячи  Ирина  Юнусова-
ди  ва   музыкадин   руководи-
тель  Алик  Абдулкъадирова
гьазурна ва  кьиле   тухвана.
Аялар   патал  шаирдин

ктабрин  выставка  тешкилна-
вай. Абуру   шаирдикай  суьгь-
бетдихъ  дикъетдалди  яб  акал-
на.  Абуру  чпини  Бартодин  рикI
алай  шиирар  кIелна.
Мярекат  аялрин чIехи  ин-

терес   аваз  кьиле  фена.
                      Э.МИРЗОЕВА,
        бахчадин ст.  тербиячи.

ХУЬРЕЛРИН  юкьван  шко-
ладин сифтегьан  классра
дуьньядин   халкьарин  дидед
чIаларин  йикъаз  талукь  яз
лап   хъсандиз  кIелзавайбурун
конкурс  кьиле  фена. ГъвечIи
аялри  Ш. -Э.Мурадован,   А.
Къардашан ва  маса  авторрин
шиирар   гьевеслувилелди  ху-
ралай  кIелна.
Жюридин   къарардалди

тафаватлу  хьайибуруз  сад,
кьвед ва   пуд  лагьай  чкаяр
гана. Абурун  жергеда  О. Гьам-
затова, Ж.  Алиниседова, М.
Абейдуллаева,  П.  Сейидова,
К. Рагьимханова,  А.Гьажиме-
това  ава.

              Н. ФЕРЗАЛИЕВА.

   ЧИ  ДЕВЛЕТ Я
    ДИДЕД ЧIАЛ

Будущее  за  профессионалами

Дагестанский государ-
ственный технический универ-
ситет – это крупный образова-
тельный, научный и культур-
ный центр юга России, высшее
учебное заведение инноваци-
онного типа, обладающее вы-
соким интеллектуальным и
научным потенциалом. С мо-
мента своего создания универ-
ситет выпустил более 40 ты-
сяч специалистов самых вос-
требованных  инженерных
профессий, обеспечив кадра-
ми высшей квалификации
многие отрасли республики и
страны.
В сентябре 2015 года для

меня началась новая жизнь –
студенческая. Она словно пе-
ревернула все. Моим выбором
в определении будущей про-
фессии стало направление
«Государственное и муници-
пальное управление» инже-
нерно-экономического фа-
культета Дагестанского госу-
дарственного технического
университета.
Покинув родное гнёздыш-

ко, я уехала в город Махачка-
ла. Сколько было пережива-
ний и волнений! Теперь я вспо-

минаю это с улыбкой. Учеба в
университете является первой
ступенью на пути в большую
науку, а выбор факультета – по-
жалуй, одна из первых ответ-
ственных задач на жизненном
пути. Студенческие годы помо-
гут открыть величие и важность
науки, раскрыть тайники челове-
ческих душ, помогут укрепить
свое «Я» и научат главному –
жить, любя своё дело.
Каждый день приближает нас

к будущей профессии. Совре-
менное образование, включаю-
щее  фундаментальные знания
с отличной практикой, дают нам
возможность стать высококва-
лицированным специалистом в
сфере государственного и муни-
ципального управления.
Инженерно-экономический

факультет ежегодно открывает
свои двери для выпускников и
многих городов, районов и по-
сёлков РД.
Тесные взаимоотношения

связывают инженерно-экономи-
ческий факультет с предприяти-
ями города и республики, зани-
мающие лидирующие положе-
ние на рынках производства и
сбыта различных товаров  и ус-

луг.  Студенты добив-
шиеся наибольших
успехов в учебе,  удо-
стоены чести полу-
чать именные стипен-
дии.
Студенты факуль-

тета имеют возмож-
ность заниматься на-
учной работой, инос-
транными языками,
спортом, вести ак-
тивную студенчес-
кую и общественную
деятельность. Для
самых активных на
факультете создано
студенческое само-
управление, которое
даёт отличный шанс
проявить себя.

Плюс насыщенная про-
грамма событий: поездки на
спортивные мероприятия, на
разнообразные игры и встре-
чи со студентами других ву-
зов, – все это помогает най-
ти новых друзей и насыщает
студенческую жизнь.
Особое слово хочу ска-

зать о коллективе инженер-
но-экономического факульте-
та – это высококвалифициро-
ванные  преподаватели  и
профессора. Они проводят
со студентами большую на-
учную, методическую и учеб-
но-воспитательную работу.
Кураторы групп еженедельно
обсуждают со студентами
важные вопросы, затрагива-
ющие результаты сессии,
личную жизнь, и наши общие
интересы.
Учиться здесь интересно,

здорово и весело! И помни-
те: хорошие специалисты
нужны всегда и везде!

    Камила БАЙРАМОВА,
   студентка 1 курса ИЭФ.

ХУЬРУЬН МАЙИШАТ

ЧИЛ  БУШДИЗ  ТАЗВАЧ
РОССИЯДИН  чилин  закон-

дал  ва Чилин  кодексдин  би-
недал  алаз  чи  райондани  чил
яргъал  вахтунда   кирида  ву-
гузва. Чил  кирида  къачузвай
касдин фикир  вуч  ятIа,  вичи
чил  гьикI  ишлемишдатIа  ва
чилел  вуч  гьасилдатIа,  вичин
арзада  къалурзава.  Райондин
администрацияди   гьар са
арза   ахтармишзава ва  лазим
тир къарар  кьабулзава.

    Гзаф  районэгьлийри  ки-
рида  къачунвай  чил  дуьз  иш-
лемишзава  ва  хивез
къачунвай везифаяр  на-
муслувилелди  кьилиз
акъудзава: чил бушдиз
тазвач, багълар, уьзуьм-
лухар,  салар  кутазва,
хъсан  бегьерарни къа-
чузва. Ихьтин  киричий-
рин  кьадар  чи   район-
да  йис-йисандавай
гзаф  жезва. Гьелбетда,
чилел  зегьмет
чIугвазвай  касдиз  сад-
рани  зиян   жедач  (эгер
гьавадин  шартIари  зиян
тагайтIа).

  И  мукьвара  зун
Гъепцегьрин  хуьре
яшамиш  жезвай  арендатор
Аликберов  Нурали  Фахруди-
новичахъ  галаз  гуьруьшмиш
хьана. Чна  суьгьбет  башла-
мишайла  адан   буба Фахру-
динни  хтана. И  хизандини
2002- йисалай 2 гектар   чил
кирида  кьунва.

  Фахрудина  I970-йисуз
Горьский   институтдин  инже-
нервилин  факультет
акьалтIарайла  Магьрамдхуь-
ре, Гъепцегьрал,  «Сельхозтех-
никада»,  гуьгъуьнлайни  рай-
администрациядин  сельхозуп-
равлениеда  кьилин  инженер-
виле  кIвалахна. Алай  вахтун-
да  Фахрудин  пенсиядиз
экъечIнава.  Адаз  хуьруьн
майишатдин  кIвалахар  хъсан-
диз  чида.

  -Чи  хизандиз  чил  гана  I2
йис  алатнава. Гьелбетда,

техника  авачиз  кьве  гектарда
багъ  кутун  регьят  кар   туш.
ЯтIани,  чалай  2  гектардани
ичерин, хутарин  тарар  акIурна
багъ  кутаз  алакьна. Гьар   йи-
суз  салан   майваярни   цазва.
Тарар  агакьнава, ичеринни  ху-
тарин  бегьерар  вахчузва. Жува
кIватIна, жуван   машин  ишле-
мишна хьайи ичер  пуд  манат-
дай  гайила, арендатордиз  къа-
занжияр  ваъ,  зиянар   жезва,-
суьгьбет  авуна   Фахрудин  Ну-
ралиева  зи  суалдиз  жаваб  яз.

   -Куьне   алай  вахтунда
багъда   гьихьтин  кIвалахар
ийизва?

-ЦIи  къалин   живерни  къва-
на,аязарни  хьана.  Гьелбетда,
тарариз,  чилиз  им   лап   хъсан
кIвалах  хьана. Жив  цIрайла  чна
кьиферин  вилик  пад  кьун  па-
тал  дарманар  вегьена, жугъу-
нар  ремонтнава,  багъ  атIай
хлерикай  михьна. Гьар йисуз
гъилин   насосдалди  чна   тара-
риз дарманар язава. Гьелбетда,
гъилелди  дарманар  ягъун  че-
тиндиз  акъваззава. Дарманар
ядай   трактор   къекъвейтIани
гьатзавач.

    -Фахрудин  Нуралиевич,чи-
лел  кIвалахзавай  арендатордин
кIвалах  бегьерлуди  хьун  патал
вуч  авун  герек  я,  ви   фикир
гьихьтинди  я?

  -Чил   ишлемиш   тежезвай
  касди  чил   къачун  тавун  ла-

зим я. Чун  шагьидар  я, кири-
да  кьунвай  гзаф  чилер  дуьз
ишлемишзавач. Чил   ишлеми-
шун  патал   техника  герек я.
Зи  фикирдалди,  хуьруьн   май-
ишатдин   техника   авай  са
чка  хьана  кIанда. Гъилелди
чIехи    майданрай  хъсан   бе-
гьерар  къачуз  хьун   мумкин
туш.  Емишар,  майваяр  кьа-
булдай  пунктар  кардик
хьуни   арендаторриз   лап
чIехи  куьмек  я. Зегьмет
чIугуна   гьасилзавай  продук-

ция  пуч  тавуна  маса
гуз   жеда.  Гьа  чIавуз
арендаторри   гьевес-
далди  зегьмет
чIугвада,  райондин
экономикани   виликди
фида.

    Чи  район   рес-
п у б л и к а д а
чIехибурукай  сад я.
Адахъ  хуьруьн  майи-
шатда   ишлемишиз
жедай  чилерни   гзаф
ава .  Арендаторрин
кьадарни  йис-йисан-
давай  артух   жезва.
Алай  вахтунда  абу-

рун  кьадар  2482  кас,  чилин
кьадарни  8550  га   хьанва.
Анжах  са  алатай  йисуз  205
га  багъ  ва  20  гектарда
уьзуьмлухар  кутунва. Гьар
йисуз   20-30  гада  салан
майваяр  цазва.  Йис-йисан-
давай  кьакьан  бегьерар  къа-
чузвай арендаторрин кьадар-
ни  артух  жезва.  Абурукай
жемятдиз  хийир  хкатзава.
Алатай  йисуз  Кьасумов  Сра-
жидина  вичив  гвай  чиле  те-
хил  цана, хъсан  бегьерни
къачуна.  Ада  техил  Хъар-
таскъазмайрин  жуьмятдиз
ужуз  къиметдай  маса  гана.
Хуьруьнвияр  адалай   пара
рази яз  амукьна.  Гьахьтин
арендаторар  чахъ  белки
гзаф  жен.

                И. ИСМАИЛОВ,
 «Самурдин сес»  газетдин
  штатдик  квачир  мухбир.



           5- март, 2016- йис.
 сес

   Кьилин  редактор
      А. ИСМАИЛОВ.

  Редакциядин адрес:
368780.  РД,  Магьарамд-
хуьруьн    район,   Магьа-
рамдхуьр, Ленинан куьче,
4.

Телефонар:  редактор- 25-1-37,  жавабдар   секретарь - 25-1-39,
                      бухгалтер-25-9-69.

Газет ООО «Самур» типографияда
гьазурна ва гьана  чапна. Издателдин
адрес:  368780. РД, Магьарамдхуьруьн
район, Магьарамдхуьр, Ленинан куьче,4.
Лезги чlал.
Индекс  63340. Тираж 1668.
Заказ № 9.

Чапун патал къул чlугуна- 15.00.

6+

Чап ийиз вахкудай вахт - 16.00.

Газет гьафтеда  садра
акъатзава.

Тешкилайди: «Магьарамдхуьруьн район» МР-дин администрация.
Адрес: 368780. РД, Магьарамдхуьруьн район, Магьарамдхуьр, Гагаринан куьче, 2.

Газет РД-дин массовый информациядин
такьатрин ва печатдин гьакъиндай РФ-дин
законодательстводал амал авунал гуьзчивал ва
регистрация ийидай Региональный
Управлениеди регистрация авуна. № Д-0174,
1996- йисан 10- июль.

РАВИЛАЗ-  ГИМИШДИН  МЕДАЛЬ
 СПОРТ

МАГЬАРАМДХУЬ -
РУЬН   2-нумрадин
ДЮСШ-дин  тербиячи-
дикай   Тверь  шегьерда
женгинин  самбодай  кьи-
ле  фейи  вирироссиядин
турнирда   гимишдин
призер  хьана.
Тверь   шегьерда

I995- I996-  йисара  хайи
жегьил  пагьливанрин
арада  женгинин  самбо-
дай  вирироссиядин  ка-
лендарный  турнир кьи-
ле  фена.

 И  турнирда  тренер
Садир  Айвазован  тербиячи
Магьарамдхуьряй   тир   Ра-
виль  Аллагьвердиевани (82

кг.) иштиракна. Финалдиз  акъ-
атдалди  Равила  вири  женгер
вахтундилай  вилик   куьтягьна.

 Финалдин   женгина
кIвачин    метIин  да-
марриз  зиян  хьана ва
адаз  духтурди  женг
давамардай  ихтияр  га-
нач. Гьа  икI  Равилакай
гимишдин  призер  хьа-
на.
Мун и ц ип а л ь ны й

райондин  кьил  Фарид
Агьмедова   жегьил
спортсмендиз  гъалиб-
вал  мубаракна  ва  фад
сагъар  хъувуна   жен-
гинин  майдандал
экъеч I   хъувун
кIанарна.
Шикилда:  тренер

С. Айвазов (чапла пата) ва Ра-
виль Аллагьвердиев финал-
дин женгинилай гуьгъуьниз.

  ВАХТУНДА  ВА  ЕРИ  АВАЗ
 20I5-ЙИСАЛАЙ    райондин

Уружбайрин  хуьруьн  территори-
ядал  ООО «Экопродукт»  АПК
кардик  акатнава. Ам   къушар
хуьнал  ва  йиса  5300  тонн  къу-
шарин  як  гунал   машгъул я. И
кар  патал  адахъ  чарасуз  тир
вири  шартIарни  ава.  Ам  кардик
акатуникди I90   касди  кIвалахдай
чкаярни   арадал  атанва.
И   майишатда  санитариядин-

ни    гигиенадин  серенжемрин  та-
мам  система  тухунихъ  чIехи
метлеб  ава. Кьилди  къачуртIа,
карханада санитарный  умуми
культура  хкажун,  гузвай  емдин
ва  цин  еридал  гуьзчивал  хка-
жун,  къушар  хуьдай  гигиенадин
лап  хъсан  шартIар  яратмишун
иллаки  важиблу я.

 Къушчивал  промышленный

къайдада   тухудайла  ветеринари-
ядинни  санитариядин   истемишун-
рал  амал  тавуни   майишатдиз  къу-
шарин  инфекциядин уьзуьрар,
гьакI  къушчивилин   продуктрин
ери   агъуз  вегьинал   гъун   мумкин
я.
ООО  «Экопродукт» АПК-диз

инфекция  гъунин ва  чукIунин   ви-
лик   пад  кьун  патал,  АПК-дин   па-
тарив  гвай  хуьрера  (Уружба,
Ярукьвалар, Азадогъли, Къилич-
хан)  инфекциядин   уьзуьррин
(ИБК, НБ, ИББ)  аксина, кIвалин
къушар  тамамвилелди  вири  акат-
дайвал,  вахтунда ва  ери аваз  вак-
цинация  тухун  чарасуз я.

                                     Б. БЕГОВ,
                            РД-дин  ГБУ-дин
     «Магьарамдхуьруьн  РВУ-дин
                                    начальник.

2015- йисан 30- декабрдиз
«сельсовет Самурский» МО
СП-дин хуьруьн Собраниедин
депутатрин сессия кьиле фена.
Анал 2015- йисан бюджет
тамамарнавай гьалдин
гьакъиндай гьахъ-гьисабдихъ
яб акална ва 2016- йисан
бюджет доходрин рекьяй
2848,0 агъзур манатдиз
барабар яз тестикьарна.

Магьарамдхуьруьн махсус
школа-интернатдин коллективди

      Атлуханов Салман
бедбахтвилин дуьшуьшдик акат-
на кечмиш хьунихъ галаз
алакъалу яз Светланадиз, Заре-
тадиз, Къазимагьамедаз, Далга-
таз ва амай мукьва-кьилийриз,
дериндай хажалат чlугуналди,
башсагълугъвал гузва.

БЮДЖЕТ ТЕСТИКЬАРНА


